
ฟวยจ เซ พะเยซู อัฮ เฮี, “ปุ เกอืฮ ติ เปอะ เด่ือต เนือะ ฮอน ไจ. 
เอีจ อา​ง เปอะ รพาวม แตะ นึง พะจาว. ไมจ โรฮ เปอะ อา​ง
รพาวม แตะ นึง อา​ โรฮ. นึง เญือะ เปอะ เกอะ ไก ก อาวต ปุย 
นึง โฮวน โดฮ.”



“มัฮ โอ อื มัฮ ป เนอมึ อา​ รโฮงะ โตว ละ เปอะ. อา​ มัฮ ซ โฮว
แฮรป เตียป ก อาวต ก โซม โม เปะ ติ โดฮ. ดัฮ เอีจ ฟวยจ
แฮรป เตียป ก อาวต ก โซม โม เปะ อา​ ซ ฮอยจ แม เยอะ. ซ
ตุย โม เปะ ฮอยจ ก อาวต โกะ แตะ. อาวต เตอะ นา ออฮ ซ
เกือฮ โรฮ โม เปะ อาวต ไม แตะ นา เซ โรฮ.”



อา​ ป มัฮ โยฮัน เนอ มัฮ โรฮ เอียกปุ ไม โม เปะ. มัฮ ป ลอก 
ดิ ป โซะ ไม โม เปะ. มัฮ ดิ โรฮ ปุย ไน บั่นเมือง ยุฮ
พะจาว. โอต ดิ โรฮ เมะม่ัก แตะ ไม เปอะ ไม 

รพาวม ลั่ง แตะ, นึง รโจะ ดิ
รพาวม แตะ ไม พะเยซู.



ปุย เอีจ คัง อา​ นึง เกาะ ป อัฮ ปุย เกาะ พัตโม ไม, นึง 
ครอฮ อา​ ลปุง พะจาว ไม ลปุง รโฮงะ
พะเยซคูริต ละ ปุย.



เญอืม เซ ลปุ พะจาว นัม เอิน อา​. อา​ โฮลฮ ยุ ก งาวม คึ นึง 
เมือง มะลอง ติ. ไก ป งาวม นึง ติ.



เญือม เซ เมาะ ป ยฮุ พะจาว โครยญ เจือ ป อาวต นึง เมือง มะ
ลอง ุก, นึง ปลัฮเตะ ุก, นึง เมือง ป ยุม ุก, นึง ปลัฮ รอาวม
ุก, เตือง โอยจ อื อา​ ฮมอง อัฮ อื ตอก 
เฮี, “ป งาวม นา ก งาวม คึ อื เซ ไม กวน 
แกะ เซ โปง ไม โฮลฮ ปุย นัปทื แตะ 
ไม ลืลาว แตะ. โปง โรฮ อื โฮลฮ
โญตซัก แตะ ไม อัมนัต แตะ เนอึม
ปเลี่ย ฮอยจ เฆียง 
เฮี โอ เญาะ ไก 
ลอยจ,” อัฮ เซ. 



อา​ โฮลฮ ยุ เวียง ซงะ ซงอม ยุฮ พะจาว, มัฮ เวียง เยรูซาเลม โค
ระ ป กัมลัง เลีฮ เนอึม เมือง มะลอง. มัฮ เลีฮ อื เนอึม นึง พะจาว. 
เอีจ ฟวยจ แฮรป เตียป อื อา​ง. เอีจ แงฮ ฆัว อื ตอก ป เครีฮ ซ
เอีญ ละ ปรเมะ เญือะ แตะ โฮ. อา​ ฮมอง ลเลาะ ระ เซยีง โอก เน
อึม ก งาวม คึ เซ, อัฮ เฮี, “ปเลี่ย เฮี พะจาว เอีจ ฮอยจ อาวต ไม 
ปุย. เอีจ เกือฮ
ติ แตะ อาวต ดิ
ไม อื. โม เซ ซ
แปน ปุย ไน อื. 
พะจาว ซ อาวต
ลลา​ง อื. ซ แปน
พะจาว ยุฮ อื.



เญอืม เซ เตปดา เซ เกอืฮ อา​ โฮลฮ ยุ โกลง รอาวม จีวิต. 
ซงอม ตอก แกว รฮอง โฮ. ปต โอก เนอึม ก งาวม คึ ยุฮ พะจาว 
ไม ก งาวม กวน แกะ เซ, ปต เลีฮ ซนะ กอง นึง เวียง เซ. 



ปุย เวียง เซ เญือะ จัมเปน โตว อื โกว รัง ซเงะ ไม รัง เคิ นึง, 
นึง รฌิญ เลิง รัง ซเปย ยุฮ พะจาว นึง. กวน แกะ เซ มัฮ โรฮ
ควน ซเปย นึง อื.



โอเอีฮ ป โอ ซงะ ซงอม ปงเมอ โอ ซ เกือฮ อื เลียก นึง เวียง 
เซ. โม ป ยุฮ ป คึต ป ตวยฮ ไม โม ป อัฮ ป โอ เนอมึ เมอ, ปุ 
โรฮ ซ โฮลฮ เลียก นึง อื ติ ตื เนอมึ. 
มัฮ โม ป โจต พะจาว อา​ง
มอยฮ อื นึง นังซื จีวิต ยุฮ
กวน แกะ เซ โนง ป
ซ โฮลฮ เลียก นึง อื.



“พะจาว ซ บวต รบวต นึง ไง อื โครยญ เฌีย. ไลลวง ยุม ปุย 
เญาะ ซ ไก โตว เฟอฮ เอิน. ตุก เปละ นัน พาวม ไม เยอืมๆ 
ญึ่ตๆ ปุ โรฮ เญาะ ซ ไก. ป โซะ ป คระ นึง 
อื ปุ โรฮ ซ ไก, นึง เอจี ไฆร
ไลลวง ป ไก ไพรม เซ.” 



นึง เวียง เซ โอเอีฮ ป ลอก รซอม ซะ ยุฮ พะจาว นึง อื เญือะ ซ
ไก โตว ติ เจือ เนอึม. ก งาวม คึ ยุฮ พะจาว เยอ ไม ก งาวม
กวน แกะ เซ ซ อาวต นา เซ. โม กวนไจ ยุฮ อื ซ นัปทื เนอมึ อื. 
โม เซ ซ โฮลฮ เนอมึ ยุ นา พะจาว. มอยฮ พะจาว ซ ไก 
นึง แด อื โครยญ โฆะ อื.



อา​ ยุ โม ป ยุม เตือง ป ระ ป แตวะ, ชุง ลั่กกา ก งาวม คึ เซ. 
นังซื นังฮา ยุฮ พะจาว เซ เอีจ ไฆลฮ. ไก แม นังซื ติ ปอ. ไฆลฮ
โรฮ. มัฮ นังซื จีวิต. โม ป เอีจ ยุม เตือง โอยจ อื ลอก กัน รเตีฮ, 
ตัม โอเอีฮ ไซฮ ปุย อา​ง นึง นังซื เซ ตัม ป ยุฮ ป อัฮ อื โครยญ
เจือ. ป ออฮ ป เอีฮ ุก, ป โอ พะจาว 
โจต อา​ง มอยฮ อื นึง นังซื จีวิต เซ, 
ไก ป โปวฮ โตะ ตุง งอ 
เซ เตือง โอยจ อื.



ลปุ พะจาว ไม ปเครีฮ ซ เญือะ เซ อัฮ เฮี, “เอีญ นา เฮ,ี” อัฮ เซ. 
เมาะ ป ฮมอง รซอม เซ ไมจ โรฮ อื อัฮ เฮี, “เอีญ นา เฮี เยอ,” 
ไมจ โรฮ อื อัฮ ตอก เซ. เมาะ ป ฆวต ุ รอาวม เกือฮ เอีญ นา 
เฮี. เมาะ ป ไก รพาวม ฆวต ุ อู, ุ เยือ เมิฮ รอาวม จีวิต เซ. 



พะจาว ฮรัก ปุย ปลัฮเตะ ปอ ปุน เกือฮ อื
กวน ติ แตะ ฮอยจ ละ อื. ป อา​ง รพาวม

แตะ นึง กวน พะจาว เซ ซ ยุม โตว
ติ ตื เนอมึ. มัฮ โฮลฮ อื จีวิต โอ 

เญาะ ไก ลอยจ.



โรม 3:23 ปุย เอีจ ยุฮ ม่ัป โครยญ โฆะ แตะ. ยุฮ โตว อื ตัม กัน ไมจ
กัน ุก เกือฮ พะจาว อื ยุฮ ติ ตื เนอึม.

โรม 6:23 ป ยุฮ ม่ัป ซ โฮลฮ งวยฮ ซเงะ แตะ. งวยฮ ซเงะ อื เซ มัฮ
ยุม. ป ปละ ป ซา​ต พะจาว ละ ปุย ปงเมอ มัฮ จีวิต โอ เญาะ ไก 
ลอยจ เบือ รโจะ ดิ อื รพาวม แตะ ไม พะเยซูคริต จาว ยฮุ เอะ.

ฮีบรู 9:27 ปุย เตือง โอยจ อื จัมเปน อื ยุม ติ โฮน. ฟวยจ เซ ซ
โฮลฮ พะจาว รเตีฮ.

เอเฟโซ 2:8,9 มัฮ กุนมุน ยุฮ พะจาว ป เกือฮ โม เปะ โปน ม่ัป ยุฮ
เปอะ เซ. มัฮ เบือ รพาวม เจือ เปอะ. มัฮ โตว เบือ กัน ยุฮ โกะ เปอะ

ไอฮ. มัฮ ป ปละ ป ซา​ต พะจาว ละ เปอะ.

ปุย เกียฮ อวต โตว ติ แตะ นึง อื ติ ตื เนอึม, นึง โอ อื เกว ไม กัน 
ยุฮ ปุย นึง โกะ แตะ ไอฮ.



โรม 10:9,10 ดัฮ เปอะ รโฮงะ มัฮ พะเยซู พะโองจาว ละ ปุย นึง ดัก 
ดอย เปอะ, ไม เจือ เปอะ เกือฮ พะจาว อื โกฮ ไอม แม เนอึม ลั่ก ยุม

แตะ ฮอยจ โตะ รพาวม เปอะ, ซ โปน เนอึม เปอะ ม่ัป ยุฮ
แตะ เบือ อื.

ปุย ดัฮ เจือ อื โตะ รพาวม แตะ, เอีจ แปน ปุย ซืไซ ละ พะจาว เบือ 
อื. ดัฮ รโฮงะ อื ละ ปุย นึง ดัก ดอย แตะ, โปน เนอึม ม่ัป ยุฮ แตะ 

เบือ อื.

โยฮัน 3:16,17 “พะจาว ฮรัก ปุย ปลัฮเตะ ปอ ปุน เกือฮ อื กวน ติ 
แตะ ฮอยจ ละ อื. ป อา​ง รพาวม แตะ นึง กวน พะจาว เซ ซ ยุม โตว

ติ ตื เนอึม. มัฮ โฮลฮ อื จีวิต โอ เญาะ ไก ลอยจ.

พะจาว เอีจ เกือฮ กวน แตะ ฮอยจ นึง ปลัฮเตะ, มัฮ โตว ฮอยจ
รเตีฮ อื ปุย เกือฮ ลอก ตุต แตะ. มัฮ ฮอยจ เกือฮ อื ปุย 

โปน ม่ัป ยุฮ แตะ.



1 โยฮัน 5:11-13 เอีจ มัฮ เฮี ป มัฮ ลปุง พีญัน ยุฮ อื เซ, พะ
จาว เอีจ เกือฮ เอะ ไก จีวิต โอ เญาะ ไก ลอยจ. จีวิต เซ ไก 

นึง กวน อื เซ.

ป ไก กวน พะจาว เซ นึง เงอ เอีจ ไก โรฮ จีวติ. ป โอ ไก กวน 
พะจาว เซ นึง เงอ ไก โตว โรฮ จีวติ. 

เมาะ ป ไซฮ อา​ รโปะ ละ โม เปะ ป อา​ง รพาวม แตะ นึง กวน 
พะจาว เฮี, มัฮ ไซฮ แฮะ นึง ฆวต เกือฮ แตะ โม เปะ ยุง แจง 

แน เอีจ ไก จีวิต โอ เญาะ ไก ลอยจ แตะ.

